
NUUSBRIEF  - NOVEMBER 2011
1. Lede NUUS!!!

Baie geluk aan ons klub lede wat in November verjaar het of nog gaan verjaar  Jurie 18de, Amanda 28ste, Lorinda 26ste, Anel 1ste, Ellen Taute 8ste en Linda 12de. Baie geluk aan julle almal!!!  
2. Roete gestap in November: 
Boot & Paddle:

‘n HEERLIKE STAP– EN ROEITOG OP ‘N BAIE MOOI PLEK

Die uitstappie na Venterskroon vir die BOOT EN PADDLE was soos gewoonlik nog ‘n Ndaba hoogtepunt.

Almal het Vrydagaand redelik vroeg al ingeskrop by Boplaas. Ons het lekker geswem in die plaasdam en was redelik vroeg in die kooi –behalwe  blykbaar een van die jonger garde [pas 50 en handeldrywende onder ‘n telkom-eposadres ] en ‘n kameraad of wat, wat effens langer aangekuier het daar by die kampvuur ….! Hulle het blykbaar kort voor die karre geskuif moes word Saterdagmôre agtergekom daar lê ‘n stappie in die warm son voor tot by Schoolmasters Saterdag.

 Ouens wat ek die eerste keer gesien het – Carol en Johann het heel tuis gelyk. Johann is ‘n baie bekkige man.  Ons het jou flink gevatheid waardeer Johann! Jou sin vir humor is aansteeklik.

 Een van die mooiste naggeluide bly maar jakkalse se tjank en ons kon hulle ‘n paar keer hoor!. Onder die lapa het dit geklink of hulle reg langs my is.

Die DVD wat ons by die Inligting sentrum gesien het oor die geskiedenis, ekologie en geologie van die plek was baie insiggewend en ‘n bonus vir die stappers! Almal was bly dat die meteorite ‘n hele rukkie terug daar neergestryk het en nie die naweek nie!

Na ‘n  bietjie afkoel in die swembad het ‘n paar biere en net sommer sit en staar na die ondergaande son en luister na die rivier op ‘Stonehenge in Parys’ Saterdag mooi afgesluit .Die roei was baie lekker,Francois het baie diplomaties  vir oom Dries moes waarsku om stil te sit want hy was nou al amper tweekeer oorboord vanweë oom Dries se skuiwergatbenadering op die’ voorsitplek van die kano!! Nie baie vermoeiend nie en lekker kalm water met lowergroen bome op die oewers van die rivier en ‘n groot verskeidenheid voëls het die atmosfeer op die rivier ook iets besonders gemaak!

Bietjie sentimenteel maar ek wil afsluit met UYS KRIGE se gedig. Dit sệ alles van my belewenis van Venterskroon–die natuur, die samesyn die geselskap en die blywende indrukke en herinneringe van 40 jaar terug toe ek as Pukstudent laas daar was!

. Ek hoop julle het dit ook so beleef:.:

 PLAASHEK.

Bloedrooi die aalwyn langs

 die slingerpad

Dis of daar vonke 

uit elk vuurpyl spat

maar niks, niks … roer nie. Net

‘n luggie wat

Skrams aan die ritselende

 Grassade vat

Daarbo die blou, blou lug,

Daar onder die rivier

Wat deur die berge kronkel in ‘n groene swier

Niks stoor die ylende, swewende

 Bergstilte hier

Na al die jare maak ek weer 

‘n plaashek oop

Waar het my paaie

tog nie geloop

Om my hier by ‘n hek te bring

Van al my waan gestroop

Maar met my denke helder

 en in my hart die hoop

Die hek staan in die skad’wee van

 ‘n  Kremetart

Die stilte in my’s volkome met

Niks troebels, niks verward.

Ek lig die knip… Ek maak

‘n hek oop in my hart.

Ek dink Venterskroon gaan ons iewers weer op ‘n jaarprogram raakloop

Groete

Dries van Wyk
2. Stap program vir 2011:  
	DATUM
	ROETE
	TIPE
	WAAR
	DAE
	KILOS
	KOSTE*

	10-13 Des
	Blyderivierspoort
	Rugsak
	Bourkes Luck
	3
	9+13+9
	R190.00

	10-13 Des
	Fanie Botha
	Rugsak
	Sabie
	3-5
	
	R305.00


*Onthou om R17 bankkostes by te sit indien jy kontant betaal.
3.  
Roetes vir 2012:  
	Datum
	Roete
	Tipe
	Plek
	Kilo's 
	Dae
	Koste pp

	20-22 Jan
	Groenkloof + Alg Jaarvergadering
	dagstap
	Fonteine
	 
	2
	R 90.00

	29-Jan
	Dome Poele
	dagstap
	Magaliesberg
	 
	1
	R 40.00

	10-12 Feb
	Angels Wing
	basis
	Clarens
	Totaal 16
	2
	R 260.00

	9-11 Maart
	Kranskloof
	basis
	Carolina
	 
	2
	R 250.00

	3-8 April
	Giants Cup
	rugsak
	Sani Pass
	 
	5
	±R600 dep. R300*

	20-22 April
	Bokkraal
	basis
	Groot mariko
	 
	2
	Tentatief

	19-24 Mei
	Visrivier
	rugsak
	Ais-Ais Namibië
	Totaal 80
	5
	R250.00 slegs stap

	Mei
	Uitsoek
	rugsak
	Nelspruit
	 
	 
	Tentatief

	Junie
	De Wagensdrift
	Basiskamp
	 
	 
	 
	Tentatief

	Julie
	Waterkloof Vrystaat?
	 
	 
	 
	 
	Tentatief

	Aug
	Nylsvlei
	basiskamp
	Nylstroom
	 
	 
	Tentatief

	Aug
	Botaniese Tuine Roodepoort 
	dagstap
	 
	 
	 
	Tentatief

	5 - 11 Sept
	Otter
	rugsak
	Tsitsikamma
	 
	5
	R830  dep R500

	26 Sep - 2 Okt
	Otter
	rugsak
	Tsitsikamma
	 
	5
	R830  dep R500

	Sept
	Summit
	rugsak
	Rustenburg
	 
	 
	Tentatief

	Okt
	Eye view
	Basis
	Rustenburg
	 
	 
	Tentatief

	Nov
	Kingdom
	basis
	Witbank
	 
	 
	Tentatief

	Des
	Injasuti
	Kanp
	Drakens
	 
	 
	Tentatief


* Kostes sluit vervoer in terug na beginpunt asook 1 nag Sani Lodge Backpackers verblyf, dit is tentatief.

Let wel: Slegs die stappe wat geel gemerk is hierbo is reeds bespreek en VAS. Jy kan dus by Amanda hoor of daar plek is as jy wil saam stap.

Die res is slegs voorstelle en is julle almal welkom om enige ander stappe vir enige tyd van die jaar, voor te stel, laat weet Andries asb.

4.  
Roete plekbesprekings:  

Amanda Louw

082 892 3406



012 654 3315


amandam@lantic.net (verkieslik e-pos)

Let wel: 
  


· Vind uit of daar plek op die roete is, bel of e-pos vir Amanda!!!!.

· Betaal dan jou geld in (jou naam EN die staproete as verwysing by jou betaling asb!!! daarsonder is jou plek op die stap nie gewaarborg nie )

· Slegs die volle bedrag wat vereis word vir `n staproete sal aanvaar word, geen deposito’s nie asseblief (tensy dit spesifiek so vermeld word deur Bestuur). Slegs wanneer volle betaling vir die roete gedoen is, is bespreking finaal.

· As jy betaal het vir ‘n stap het jy onderneem om die stap te gaan stap. Geen gelde sal aan jou terugbetaal word, tensy iemand anders in jou plek kan gaan nie.

· E-pos of faks bewys  van betaling. SMS sal ook goed wees.
5.
Iets van ons voorsitter:
Moeiliker roetes

Weet julle watter twee roetes is die bekendste in Suidelike Afrika?

Die Visrivier en die Otter, die twee roetes is op baie mense (en ek verwys na stappers en nie-stappers) se “to do list”.

Ons word oorval met oproepe en e-posse van vreemde mense wat belangstel in die Vis en die Otter.

Die Visrivier en die Otter is beslis nie moeilike roetes nie, maar...

Verlede jaar was die volgende briefie in een van NDABA se nuusbriewe: 

Lang en moeilike roetes is dikwels baie gewild en mens kry dikwels persone wat selde of nooit stap nie, maar wat graag ‘n GROOT roete wil aanpak.

LW. Om iemand saam te neem op ‘n lang en moeilike roete, moet jy die stapper goed ken!
Onfikse stappers op ‘n moeilike voetslaanroete kan na ‘n dag of twee die hele groep ontwrig en selfs die voetslaantoer net daar beëindig.

Die res van die groep het voorberei, geoefen, verlof geneem, baie geld is betaal, ens.  Almal sal saam met my stem, mens kan nie toelaat dat een of twee onfikse stappers die res van die groep benadeel nie. Dit gaan nie hier oor die groep wat vinnig wil stap nie of oor onvoorsiene omstandighede soos `n besering nie. Dit gaan daaroor dat `n onervare onfikse stapper dalk op `n onmoontlike plek nie kan voortgaan nie en dan wil onttrek uit die roete ten koste van die ander. 

Dit was hierdie jaar (2011) in die nuus van mense wat met ‘n helikopter gered is in die Visrivier. Hulle was onfiks en het verkeerde skoene (nie stewels nie) aangehad.

Voor ‘n moeilike roete:

· As jy ‘n onbekende stapper is, bespreek gerus, maar stap ten minste drie roetes saam met NDABA voor die moeilike roete.

· As jy ‘n ou NDABA lid is en jy stap nie gereeld nie, maak seker  jy stap ook drie roetes saam met NDABA voor die moeilike roete.

Die rede hoekom ons dit doen is om te evalueer of jy in staat is om die moeilike roete te stap. 
Maak asseblief ook seker jou toerusting en veral jou stewels is in ‘n goeie toestand, want ons gaan daarna kyk.
Ons doen dit om jouself en die groep te beskerm.

Alle stappers wat graag die Vis of die Otter wil doen, sê asb. vir die stapleier daarvan as jy een van die naweek roetes voor die tyd stap.

Gedurende die naweek sal die stapleier jou fiksheid en toerusting evalueer. Stapleiers neem kennis asb. en gee terugvoer aan die bestuur. 

Andries Oosthuizen

__________________________________________________________________________________________
Laaste woordjie:

Die blase op my hande, die son op my rug
Die maters doer voor, hulle kyk nie eens terug

Ons moet uithaal, nie agterbly, oppas daar’s `n klip!

Roei roei roei..my stêre is seer gesit

Wat `n lekker naweek weereens met die groep

Vir ons almal wat`n ou  uitkomkansie soek

Maak 2012 jou GROOT STAP JAAR

Jy sal nimmer spyt wees nie sowaar!!!!

Ndaba groete,
 Annetjie
